
 Saaǥǥjååʹđteei ääʹvad såbbar ko čiâss lij 9.46 

    

1§ Såbbar lääǥǥlažvuõtt da mieʹrreemvääldlažvuõtt 
   

 

142 § Tåimmorgaan tuʹmmjemnääʹl   

Tåimmorgaan vuäitt ǩiõttʼtõõllâd ääʹšš jiõččveärlaž såbbrestes, koʹst 
sååbbarneeʹǩǩ lie pääiʹǩ âʹlnn sååbbarpääiʹǩest.  Jiõččveärlaž 
såbbrest vueiʹtet ââʹnned liâđǥlaž ääʹššvaaldšem- leʹbe 
jiõnstummušriâžldõõǥǥ.  Vaajtõsmääinlânji såbbar vueiʹtet ââʹnned 
liâđǥlaž tåimmampirrõõzzâst, koozz vuässõõđât liâđǥlaž õhttvuõđ 
mieʹldd (neʹttsååbbar).  Tåimmorgaan vuäitt tuʹmmjed aaʹššid še 
kattum liâđǥlaž tuʹmmjem-mõõntõõllmõõžžâst ouddâl såbbar (liâđǥlaž 
tuʹmmjem-mõõntõõllmõš). Vuʹvddhalltõs leʹbe tõn nõõmtem 
veeʹrjtuõʹllʼjeei vaʹsttad, što teeknlaž aparaatt, riâžldõõǥǥ da 
teâttjååttlõkõhttvuõđ, koid taarbšet liâđǥlaž såbbrid da liâđǥlaž 
tuʹmmjem-mõõntõõllmõʹšše lie ääiʹjmeâldla da teâttstaani laaʹjji 
õõlǥtem naaʹlin.    

   

143 § Liâđǥlaž sååbbar   

Tåimmorgaan vuäitt ââʹnned såbbar liâđǥlânji.  Kattum liâđǥlaž 
såbbra vuäitt vuässõõttâd tåʹlǩ nåkam sââʹjest, koʹst peeitast õnnum 
teâđ da såbbar saǥstõõllmõõžž jie leäkku åålǥbeällsaž oummu 
kuullâmnalla ni vueiʹnnemnalla.     

   

145 § Sååbbaräiʹǧǧ da -päiʹǩǩ   

Tåimmorgaan tuʹmmai såbbrees ääiʹj da pääiʹǩ.  Såbbar ââʹnet še, jõs 
saaǥǥjååʹđteei ǩeäčč, što sååbbar lij taarblaž leʹbe jeäʹnbõs 
tåimmorgaan vuäzzlain tuejjad saaǥǥjååʹđteeja eʹtǩǩõõzz såbbar 
âânnmõõžžâst sij iʹlmmtem ääʹšš ǩiõttʼtõõllâm diõtt.  Täʹl 

saaǥǥjååʹđteei mieʹrrad sååbbarääiʹj.  Saaǥǥjååʹđteei vuäitt 
vuâđđtõllum määin diõtt jårrâʹstted såbbar.    

   

146 § Såbbrakåččmõš   

Saaǥǥjååʹđteei kåčč såbbra leʹbe jõs son lij cõggnam, 
väärrsaaǥǥjååʹđteei kåčč.  Sååbbarkååččast âlgg iʹlmmted såbbar 
ääiʹj da pääiʹǩ di aaʹššid, koid ǩiõttʼtõõlât.  Sååbbarkååččast âlgg 
peäggted, mõõn tåimmorgaan tuʹmmjemnääʹl jääʹǩǩtet koon-ne 
ääʹššest tuʹmmjeen.  Jõs ääʹšš ǩiõttʼtõõlât liâđǥlaž tuʹmmjem-
mõõntõõllmõõžžâst, âlgg kååččast õlmmeed, mõõn äiʹǧǧmeäʹr rääʹjest 
ääʹšš âlgg ǩiõttʼtõõllâd liâđǥlânji.  Äʹššlistt, kååʹtt âânn seʹst čiõʹlǧǧõõzz 
ǩiõttʼtõõllâm vueʹlnn åårrai aaʹššin da eʹtǩǩõõzzid tåimmorgaan 
tuʹmmstõkkân, vuõltteet sååbbarkååčč õhttvuõđâst.  Jeäʹrab määin 
diõtt äʹššliist leʹbe oʹdinakai ääʹšš čiõʹlǧǧõõzz da tuʹmmstõkeʹtǩǩõõzz 
vueiʹtet vuõltteed mâʹŋŋlest.  Äʹššliist meâlddõõzzid da palddmateriaal 
vuõltteet äʹššliist mieʹldd tuʹmmjem mieʹldd, ärvvtõõleeʹl tåimmorgaan 
vuäzzlai teâđvuäǯǯamtaarbid.  Jõs äʹššliistâst, meâlddõõzzin leʹbe 
palddmateriaalin lie peeitast õnnum teâđ, äʹššǩerjja piijât meärkkõõzz 
peeitast âânnmõõžžâst.    

Sååbbarkååčč vuõltteet vuäzzlaid da jeärrsid, koin lij vuõiggâdvuõtt 
leʹbe õõlǥtemvuõtt åårrad pääiʹǩ âʹlnn, tõn nalla ko tåimmorgaan lij 
tuʹmmjam.  Sääʹmǩiõl luʹvddkååʹdd sååbbarkååččaid da äʹššliistid 
vuõltteet lääddas da sääʹmǩiõlivuiʹm.    

   

147 § Liâđǥlaž sååbbarkåčč   

Sååbbarkååčč, äʹššliist, meâlddõõzzid da palddmateriaal vueiʹtet 
vuõltteed liâđǥlânji.  Täʹl vuʹvddhalltõs leʹbe tõn nõõmtem 
veeʹrjtuõʹllʼjeei vaʹsttad tõʹst, što teeknlaž aparaatt, riâžldõõǥǥ da 
teâttjååttlõkõhttvuõđ, koid tääzz taarbšet, lie ââʹnnemnalla.    

 
Lääʹǩǩ pueʹrrvââjjamvuuʹdest 108 § 2-3 momeeʹnt:  Jeeʹres 
tåimmorgaan ko vuʹvddvälddõs lij mieʹrreemvääldlaž, ko pâʹjjel pieʹll 
vuäzzlain lij pääiʹǩ âʹlnn.  Pääiʹǩ âʹlnn åårrjen ǩiõččât še tõid 
tåimmorgaan vuäzzlaid, kook vuässâʹtte såbbra liâđǥlânji.    
 
 

Eʹtǩǩõs:  Saaǥǥjååʹđteei tuâtt pääiʹǩ âʹlnn åårrai oummuid di såbbar 
lääǥǥlažvuõđ da mieʹrreemvääldlažvuõđ.   

 

Tuʹmmstõk: Saaǥǥjååʹđteei tuâtt pääiʹǩ âʹlnn åårrai oummuid di såbbar 
lääǥǥlažvuõđ da mieʹrreemvääldlažvuõđ. 

2§ Påʹrddǩeʹrjjtäʹrǩsteei vaʹlljummuš   

   

Lappi pueʹrrvââjjamvuuʹd vaaldšemvuâkkõõzz 166 § mieʹldd 
påʹrddǩeeʹrj tuõʹllʼjummšest da siiskõõzzâst vaʹsttad tåimmorgaan 
saaǥǥjååʹđteei. Jos saaǥǥjååʹđteei da påʹrddǩeʹrjjtuõʹllʼjeei vuäiʹnne 
jeeʹresnalla såbbar jååttmõõžž, påʹrddǩeeʹrj raajât saaǥǥjååʹđteei 
vuäinalm mieʹldd.  Påʹrddǩeeʹrj vuâllaǩeeʹrjat saaǥǥjååʹđteei da raʹvvai 
påʹrddǩeʹrjjtuõʹllʼjeei. Påʹrddǩeeʹrj täʹrǩstet tåimmorgaan tuʹmmjem 
naaʹlin.  Påʹrddǩeeʹrj vueiʹtet vuâllaǩeeʹrjted da täʹrǩsted liâđǥlânji.   

Sääʹmǩiõl ohjjeemjouʹǩǩe vaʹlljeet õõut påʹrddǩeʹrjjtäʹrǩsteei.    

   

Eʹtǩǩõs:   Sääʹmǩiõl ohjjeemjoukk vaʹlljad õõut påʹrddǩeʹrjjtäʹrǩsteei.    

  

Tuʹmmstõk:       Ohjjeemjoukk vaʹlljad påʹrddǩeʹrjjtääʹrǩsteeʹjen Terhi Harju.  

   

3§ Tuâjj-jäʹrjstõõzz priimmʼmõš    

  1§ Såbbar lääǥǥlažvuõtt da mieʹrreemvääldlažvuõtt    

2§ Påʹrddǩeʹrjjtäʹrǩsteei vaʹlljummuš        

3§ Tuâjj-jäʹrjstõõzz priimmʼmõš      

4§ Vuäʹppõs sääʹmǩiõli škooultõõzzin  

5§ Sääʹmǩiõll-lääʹjj 31§ meâldla riikkveäʹǩǩvuõđ ooccmõš ekka 2023   

6§ Sääʹmǩiõllsaž da kulttuurmeâldlaž kääzzkõõzzi da kääzzkõõzzi 
ooudâsviikkmõõžž vueʹǩǩ-ǩičldõk  

7§ Jeeʹres ääʹšš  

8§ Såbbar jõskkmõš  

 

Eʹtǩǩõs:  Sääʹmǩiõl ohjjeemjoukk preemm äʹššliist meâldlaž tuâjj-jäʹrjstõõzz.  

  

Tuʹmmstõk: Sääʹmǩiõl ohjjeemjoukk preemm äʹššliist meâldlaž tuâjj-jäʹrjstõõzz. 



  Påʹrddǩeʹrjj 
 11.4.2023   

   5   

   

    

   

4§ Vuäʹppõs sääʹmǩiõli škooultõõzzin 

   
Tuâǥǥaž 

Tuuli Miettunen, vt. oouʹdeemšurr, sääʹmǩiõllsaž da kulttuurmeâldlaž 
kääzzkõõzz   

Sääʹmǩiõll-lääʹjj (1086/2003) 25§ mieʹldd Lappi pueʹrrvââjjamvuuʹd 
tuâjjliʹžže, ǩeän veʹrǧǧvuuʹdest vueʹss åårr saaʹmi dommvuuʹdest, di 
Paalǥâskooʹddi õhttõõzz tuâjjlaid vueiʹtet miõttâd päälklaž 
veʹrǧǧluõvâsvuõđ leʹbe vueiʹtlvažvuõđ leeʹd meädda tuâjast 
veʹrǧǧtuâjai håiddmõõžž beäʹlnn taarblaž sääʹmǩiõl silttõõzz 
haʹŋǩǩummuž vääras, jõs suu kääzzkâʹsttemkõskkvuõtt tän tuâjjuʹvddi 
kääzzkõõzzâst lij pešttam uuʹccmõsân õõut eeʹjj.  Riikksuåvtõõzz 
asetõõzzin vueiʹtet uʹvdded šiõttõõzzid jeeʹres veʹrǧǧluõvâsvuõđ leʹbe 
tuâjast peästtmõõžž määinin.   
Veʹrǧǧluõvâsvuõtt-tuʹmstõõǥǥ leʹbe tuâjast peästmõõžž kuõskki 
tuʹmmstõõǥǥ mäinnan vueiʹtet piijjâd, što kääzzkõõzzâst åårrai tuejjad 
veʹrǧǧneeʹǩǩin ǩeerjlaž suåppmõõžž, koon mieʹldd son reâugg 
veʹrǧǧneeʹǩǩ kääzzkõõzzâst saaʹmi dommvuuʹdest veʹrǧǧluõvâsvuõđ 
leʹbe tuâjast peästtmõõžž puuttâm mâŋŋa mieʹrrääiʹj, kååʹtt ij vuäǯǯ 
leeʹd kuuʹǩǩab ko õhtt eeʹǩǩ.  Suåppmõʹšše vueiʹtet piijjâd meärrõõzz 
tõʹst, što kääzzkõõzzâst åårrai mähss veʹrǧǧnekka jäänmõsân 
ǩiõllškooultõõzzâst vuõiʹǧǧest puättam koolid vaʹstteei suåppmõš-
sääkk, jõs son suåppmõõžžâst meärtõllum pooddâst čåuddââtt leʹbe 
jõs suu čååudet määinast, mõõn son lij jiõčč tuejjääm da mii lij jeeʹres 
ko puõʒʒâlm.    

Lappi pueʹrrvââjjamvuuʹd kooʹddin ij leäkku leämmaž õhttsaž protokoll 
sääʹmǩiõll-lääʹjj 25§ meâldla veʹrǧǧluõvâsvuõđ ooccmõõžžâst da 
miõttmõõžžâst.  Lappi pueʹrrvââjjamvuuʹdest lij tarbb raajjâd õhttnaž 
vuäʹppõs sääʹmǩiõll-lääʹjj 25§ meâldla veʹrǧǧluõvâsvuõđ ooccmõõžž 
da miõttmõõžž vääras.  Vuäʹppõs lij vueʹss Lappi pueʹrrvââjjamvuuʹd 
škooultemvuäʹppõõzz.  Vuäʹppõõzzâst meäʹrtet tõid aalmjallaš 
vuâđđjuurdid da mõõntõõllâmvueʹjjid, koid jääʹǩǩtet sääʹmǩiõll-lääʹjj 
25§ suåvtummšest Lappi pueʹrrvââjjamvuuʹdest.  Suåvtummuž ohjjee 
lââʹssen Lappi pueʹrrvââjjamvuuʹd täällarvvlõs, koon ravveet piiri-iiʹjji 
da vuõiggâdvuõttministeria sääʹmǩiõll-lääʹjj 31§ vuâđald miõttâm 
riikkveäʹǩǩvuõđ mieʹrr.  Sääʹmǩiõl luʹvddkåʹdd vuäitt piiri-iiʹjji vuäʹpsted 
lââʹss vuäʹppõõzz suåvtummšest lääʹjj pueʹrrvââjjamvuuʹdest 
(611/2021) 33§ meâldla mušttlõõzz da sääʹmǩiõli mättʼtõõzz taʹrjjeei 
mättjemstroiʹttli mättvaalljstõõǥǥ vuâđald.    

Meâlddõõzz:   Sääʹmǩiõli škooultõõzz-vuäʹppõs   

  
Eʹtǩǩõs:    Sääʹmǩiõl ohjjeemjoukk eʹtǩǩad, što meâlddõsân åårrai sääʹmǩiõli 

škooultõõzz-vuäʹppõõzz priimât vueʹssen Lappi pueʹrrvââjjamvuuʹd 
škooultõsvuäʹppõõzz.    

Ǩiõttʼtõõllmõš:  Petra Magga-Vars eʹtǩǩad, što ceäkldâsttmõõžž tääʹrǩtet 
pueʹttinalla:   

Ooccâmvuäʹpstõʹsse lââʹzztet: oocci kovvad luõvâsnalla, måkam 
õhttvuõtt suʹst lij sääʹmõhttsažkådda da mäʹhtt son tåbdd 
sääʹmkulttuur jiiʹjjesnallšemvuõđid.  

Ceäkldâʹsttemriâžldõʹǩǩe lââʹzztet:  Õhttvuõtt sääʹmõhttsažkådda da 
sääʹmkulttuur jiiʹjjesnallšemvuõđi tobddmõš  

Oocci kovvad veiddsânji suu õhttvuõđ sääʹmõhttsažkådda da tåbdd 
veiddsânji sääʹmkulttuur jiiʹjjesnallšemvuõđid. 2p  

Oocci kovvad vuäzzas suu õhttvuõđ sääʹmõhttsažkådda da tåbdd 
vuäzzas sääʹmkulttuur jiiʹjjesnallšemvuõđid. 1p  

Oocci ij vueiʹt kovveed suu õhttvuõđ sääʹmõhttsažkådda ij ni kovveed, 
mäʹhtt son tåbdd sääʹmkulttuur jiiʹjjesnallšemvuõđid. 0p 

Terhi Harju eʹtǩǩad, što eeʹjj 2023 ceäkldâsttmõõžžâst uuʹdet õõut lââʹssceäkldõõzz  
aanarsääʹmǩiõl määttaid oocci oummuid Oulu universiteeʹtt soti-tuâjjlaid jurddum 
ǩiõllkuursi tarjjõõzz diõtt.  Harju eʹtǩǩad, što ohjjeemjoukk lââʹzzat tuʹmmstõʹǩǩe 
peäggtõõzz, što ohjjeemjoouk miõlâst lij vääžnai, što eeʹjj 2024 ceäkldâsttmõõžžâst 
teäddeet-ǥõs nuõrttsääʹmǩiõl, koon määttaid lie teʹl taʹrjjeemnalla.   

Tuʹmmstõk: Sääʹmǩiõl ohjjeemjoukk tuʹmmai õõutmiõʹlle eʹtǩǩeed, što meâlddõsân 
åårrai sääʹmǩiõli škooultõõzz-vuäʹppõõzz priimât vueʹssen Lappi 
pueʹrrvââjjamvuuʹd škooultemvuäʹppõõzz, ââʹneeʹl seʹst Petra Magga-
Vars eʹtǩǩääm lââzztõõzz.   

Ohjjeemjoukk tuʹmmai õõutmiõʹlle Terhi Harju eʹtǩǩõõzz meâlddsânji, 
što eeʹjj 2023 ceäkldâsttmõõžžâst uuʹdet õõut lââʹssceäkldõõzz  
aanarsääʹmǩiõl määttaid oocci oummuid Oulu universiteeʹtt soti-tuâjjlaid 
jurddum ǩiõllkuursi tarjjõõzz diõtt.   

Ohjjeemjoukk vuäinn, što lij vääžnai, što eeʹjj 2024 ceäkldâsttmõõžžâst 
teäddeet-ǥõs nuõrttsääʹmǩiõl, koon määttaid lie teʹl taʹrjjeemnalla.  

 

Kõhtt såbbrest č. 11.02.  Sååbbar juätkk č. 11.07.  

5§ Sääʹmǩiõll-lääʹjj 31§ meâldla riikkveäʹǩǩvuõđ ooccmõš ekka 2023  

  

Tuâǥǥaž 

Tuuli Miettunen ,vt. oouʹdeemšurr, sääʹmǩiõllsaž da kulttuurmeâldlaž 
kääzzkõõzz   

Sääʹmǩiõll-lääʹjj 31§ mieʹldd riikk täällarvvlõʹsse âlgg tän lääʹjj 
suåvtummuž diõtt šõõddi takai jeäʹrab lââʹsskooli käʹttem vääras 
väʹldded mieʹrrtieʹǧǧ riikkveäʹǩǩvuõđid pueʹrrvââjjamvoudda, kooʹddid, 
seäʹbrrkooʹddid, saaʹmi dommvuuʹd paalǥâskooʹddid di 18 §:st 
jurddum privatt toiʹmmjeejid. Eeʹjj 2023 riikkveäʹǩǩvuõtt lij ooccâmnalla 
ääiʹjest 1-30.4.2023.  Riikk täällarvvlõõzzâst sääʹmǩiõll-lääʹjj 31§ 
meâldla riikkveäʹǩǩvuõđ mieʹrr ekka 2023 lij õhttseʹžže 290 000 
euʹrred.  Riikkveäʹǩǩvuõđ mieʹrr lij 140 000 euʹrred šuurab ko eeʹjj 
2022.    

Riikkveäʹǩǩvuõđi täävtõs lij tueʹrjjeed sääʹmǩiõll-lääʹjj teâuddjummuž 
nuʹtt, što lääʹjj suåvtummuž diõtt šõõddi takai jeärab lââʹsskoolid 
kääʹttet.   Veäʹǩǩvuõđ vueiʹtet miõttâd ouddm. puõʹtti obbvuõđid: 
jåårǥlâʹttem- da tuʹlǩǩeemkoolid (ml. õlmstâʹttemtåimm), teâđtummša, 
škooultõõzz da ǩiõllmäättai äiggsaž sâjjsažkoolid, da koolid, kook 
kueʹsǩǩe sääʹmǩiõll-lääʹjj suåvtummuž ooudâsviikkmõõžž.   

Eeʹjj 2022 Lappi pueʹrrvââjjamvuʹvdd ooʒʒi sääʹmǩiõll-lääʹjj 31§ 
meâldla riikkveäʹǩǩvuõđ sääʹmǩiõlltuâjjlai tååim pilotâsttmõʹšše tuâjjlai 
paʹlǩǩeemkoollan da jåårǥlâʹttem- da tuʹlǩǩeemkoolid.  Eeʹjj 2023 
Lappi pueʹrrvââjjamvuʹvdd lij alttääm tååimes da kooʹddi sosiaal- da 
tiõrvâsvuõttsueʹrj tuâjjla lie seʹrddam pueʹrrvââjjamvuuʹd tuâjjliʹžžen.  
Sääʹmǩiõll-lääʹjj 25§ mieʹldd Lappi pueʹrrvââjjamvuuʹd tuâjjlaid vueiʹtet 
miõttâd päälklaž veʹrǧǧluõvâsvuõđ leʹbe vueiʹtlvažvuõđ leeʹd meädda 
tuâjast veʹrǧǧtuâjai håiddmõõžž beäʹlnn taarblaž sääʹmǩiõl silttõõzz 
haʹŋǩǩummuž vääras, jõs suu kääzzkâʹsttemkõskkvuõtt tän tuâjjuʹvddi 
kääzzkõõzzâst lij pešttam uuʹccmõsân õõut eeʹjj.    

Mättʼtõs- da kulttuurministeria lij tuʹmmjam teäggted Oulu universiteeʹtt 
da Lappi ämmatõllškoouli jååʹđtam haʹŋǩǩõõzzid, koin škooultet 
sääʹmǩiõllsaž sosiaal- da tiõrvâsvuõttsueʹrj tuâjjlaid da viiǥǥât ooudâs 
sääʹmkulttuur silttõõzz, koon taarbšet sosiaal- da 
tiõrvâsvuõttkääzzkõõzzin.  Haʹŋǩǩõõzzi čõõđtemäiʹǧǧ lij 2023-2026 da 
tõi teäggtõs lij õhttseʹžže 2 miljoon euʹrred.  Haʹŋǩǩõõzzi ääiʹj sosiaal- 
da tiõrvâsvuõttsueʹrj tuâjjlaid jurddum sääʹmǩiõli škooultõõzz pueʹtte 
lâssned kõskkpoddsânji.  Škooultõõzzid riâššât tâʹvv-, aanar-, da 
nuõrttsääʹmǩiõlid nuʹtt, što puk jie ääʹlj seämma ääiʹj.   

Õõut eeʹjj piʹštti sääʹmǩiõl määttaid vuässõõtti sosiaal- da 
tiõrvâsvuõttsueʹrj tuâjjlai sâjjsažkool lie leämma kooʹddin n. 30 000-40 
000 euʹrred/tuâjjlaž.    

Eʹtǩǩõs:    Sää′mǩiõl ohjjeemjoukk eʹtǩǩad vuʹvddhalltõʹsse, što   

1. Lappi pueʹrrvââjjamvuʹvdd ooʒʒ sääʹmǩiõll-lääʹjj 31§ meâldla 
riikkveäʹǩǩvuõđ ekka 2023 õhttseʹžže 220 000 euʹrred, koin 200   
000 euʹrred sääʹmǩiõll-lääʹjj 25§ meâldlaž sâjjsažkoolid da 20 000 
euʹrred jåårǥlâʹttem- da tuʹlǩǩeemkoolid.    

Petra Magga-Vars puõđi såbbra 11.18 

 

Tuʹmmstõk:  Sää′mǩiõl ohjjeemjoukk eʹtǩǩad vuʹvddhalltõʹsse, što   

1. Lappi pueʹrrvââjjamvuʹvdd ooʒʒ sääʹmǩiõll-lääʹjj 31§ meâldla 
riikkveäʹǩǩvuõđ ekka 2023 õhttseʹžže 220 000 euʹrred, koin 200   
000 euʹrred sääʹmǩiõll-lääʹjj 25§ meâldlaž sâjjsažkoolid da 20 000 
euʹrred jåårǥlâʹttem- da tuʹlǩǩeemkoolid.    

  

6§ Sääʹmǩiõllsaž da kulttuurmeâldlaž kääzzkõõzzi da kääzzkõõzzi 
ooudâsviikkmõõžž vueʹǩǩ-ǩičldõk 

Sääʹmǩiõllsaž da kulttuurmeâldlaž kääzzkõõzzi vt. oouʹdeemšurr Tuuli Miettunen 
čiõlǥat sääʹmǩiõllsaž da kulttuurmeâldlaž kääzzkõõzzi da kääzzkõõzzi 
ooudâsviikkmõõžž vueʹjj.    

Eʹtǩǩõs:  Sääʹmǩiõl ohjjeemjoukk mieʹrǩǩad sääʹmǩiõllsaž da kulttuurmeâldlaž 
kääzzkõõzzi da kääzzkõõzzi ooudâsviikkmõõžž vueʹǩǩ-ǩičldõõǥǥ 
teâttan.  

Ǩiõttʼtõõllmõš: Uuvj juätk âlgg kaggâd ouʹdde da loʹbbjed jeeʹres õhttvuõđin.  
Ohjjeemjoukk vääʹldči beäʹl ǩeerjlânji Uuvj puõttivuõđ pirr.  
Linjjummuž ǩiõll-lââʹzzin da jeeʹres ouddõõzzin vueʹrdet võl.   

 

Tuʹmmstõk: Sääʹmǩiõl ohjjeemjoukk mieʹrǩǩad sääʹmǩiõllsaž da kulttuurmeâldlaž 
kääzzkõõzzi da kääzzkõõzzi ooudâsviikkmõõžž vueʹǩǩ-ǩičldõõǥǥ 
teâttan.  

7§ Jeeʹres ääʹšš 

  

8§ Såbbar jõskkmõš 

  

Eʹtǩǩõs:    Saaǥǥjååʹđteei jâskk såbbar.    

 

Tuʹmmstõk:   Saaǥǥjååʹđteei jâskk såbbar č. 11.50. 

 

  

Meâlddõõzz   

Vuäʹppõs sääʹmǩiõli škooultõõzzin  

 

Juâkkmõš 

Teâttan 

